
Ракасоўскі Канстанцін Канстанцінавіч 
 

 

 

Дата нараджэння: 9 (21) снежня 1896 

 

Дата смерці: 3 жніўня 1968 

 

Месца нараджэння: Польшча, г. Варшава 

 

Месца подзвігу: БССР 

 

Дата подзвігу: 1944 

 

 

Узнагароды: двойчы Герой Савецкага Саюза (29.07.1944, 01.06.1945); 

7 ордэнаў Леніна; 

ордэн «Перамога»; 

ордэн Кастрычніцкай Рэвалюцыі; 

ордэн Суворава I ступені; 

ордэн Кутузава I ступені; 

іншыя медалі; 

ордэны Польшчы, Манголii, Францыi. 

 

Ушанаванне ў Беларусі: Брэсцкая вобласць: г. Баранавічы – вуліца, г. Драгічын – вуліца, 

г. Жабінка – вуліца, г. Пінск – вуліца, г. п. Целяханы – вуліца; 

Гомельская вобласць: г. Жлобін – вуліца, г. Ельск – вуліца, г. Нароўля – вуліца, г. Рэчыца – 

вуліца, г. п. Лоеў – вуліца; 

Гродзенская вобласць: г. Ваўкавыск – вуліца; 

Магілёўская вобласць: г. Бабруйск – вуліца; Слаўгарад – вуліца, Чэрыкаў – вуліца; 

г. Мінск – праспаект; 

Мінская вобласць: г. Жодзіна – вуліца, г. Нясвіж – вуліца, г. Стоўбцы – вуліца, 

г. п. Радашковычы – вуліца;  

 

Ракасоўскі Канстанцін Канстанцінавіч (9 (21) снежня 1896 – 3 жніўня 1968) – савецкі 

военачальнік, палкаводзец, Маршал Савецкага Саюза, Маршал Польшчы, двойчы Герой 

Савецкага Саюза (1944, 1945), удзельнік вызвалення Беларусі ад нямецка-фашысцкіх захопнікаў 

у гады Вялікай Айчыннай вайны. 

У арміі з 1914, у Чырв. гвардыі з 1917, у Чырв. Арміі з 1918. Удзельнік 1-й сусветнай і 

грамадзянскай войнаў, баёў на Кіт.-Усх. чыгунцы (1929). Скончыў курсы ўдасканалення 



камсаставу кавалерыі (1925) і вышэйшага начсаставу пры Ваен. акадэміі імя Фрунзе (1929). 

Камандзір палка, брыгады, дывізіі (з 1930 на Беларусі), з 1936 кав. корпуса. У жніўні 1937 – сакавіку 

1940 рэпрэсіраваны. З 1940 на камандных пасадах.  

У Вялікую Айчынную вайну камандаваў корпусам, арміяй, войскамі Бранскага, Данскога, 

Цэнтральнага, з лютага 1944 – 1-га Беларускага, а з лістапада 1944 – 2-га Беларускага франтоў. 

Удзельнік Смаленскай бітвы (1941), Маскоўскай бітвы (1941–1942), Сталінградскай бітвы (1942–

1943), Курскай бітвы (1943), Чарнігаўска-Прыпяцкай аперацыі (1943), Калінкавіцка-Мазырскай, 

Рагачоўска-Жлобінскай, Беларускай аперацый (1944), Вісла-Одэрскай, Усходне-Прускай, 

Усходне-Памеранскай, Берлінскай аперацый (1945).  

24 чэрвеня 1945 камандаваў Парадам Перамогі ў Маскве.  

У 1945 – 1949 галоўнакамандуючы Паўн. групай войск. З 1949 міністр нац. абароны і нам. 

старшыні Савета Міністраў ПНР. З 1956 у СССР – нам. міністра абароны СССР (1956–1957, 1958–

1962). У 1964 удзельнічаў у святкаванні 20-годдзя вызвалення Беларусі ад нямецка-фашысцкіх 

акупантаў у Мінску.  

Маршал Савецкага Саюза (1944). Двойчы Герой Савецкага Саюза (1944, 1945). 

Узнагароджаны ордэнам «Перамога», 7-ю ордэнамі Леніна, ордэнам Кастрычніцкай Рэвалюцыі, 

8-ю іншымі ордэнамі, медалямі, ордэнамі Польшчы, Манголii, Францыi.  

Аўтар мемуарных твораў «Няскораная Беларусь» (1963), «Сталінградская эпапея» (1968), 

«Курская бітва» (1970), і інш. 

К. К. Ракасоўскі памёр 3 жніўня 1968 года, пахаваны на Чырвонай плошчы ў Маскве.  

